
Abstract. Introduction. The archaeological excavations in Kazakhstan are the main source of material 
database that provides information about the country’s past history. Several archaeological expeditions 
are conducted in different regions of the country each year. However, the process of data collection of 
these expeditions is still not complete. Goals. This article is published to fill this gap. While writing the 
article the domestic and foreign (Turkey, Russia and etc.) experiences of publishing archaeological 
excavations in one publication were taken into account. Results. The article presents comparative 
analyses and results of archaeological research, conducted in Kazakhstan in 2021. For the first time in 
archaeological science of Kazakhstan, the map of objects under study was created according to the data 
of 2021. This map clearly shows which region of Kazakhstan is being studied intensively or slowly. 
Based on the available data, it has been determined that a total of 86 archaeological expeditions were 
organized in Kazakhstan in 2021. Many archaeological expeditions have been conducted in the Central 
and East regions. 13 and 12 archaeological expeditions respectively. The research was conducted in 222 
objects across the country. The funerary objects are the most studied among them. In terms of 
periodization, the study of the Early Iron Age sites are in the first place. Most archaeological research in 
Kazakhstan was carried out by the order of the Regional Department of Culture. The research work was 

carried out by 35 licensed institutions. Conclusions. In the future, a wide range of expert work will help 
to identifythe priority directions of archaeology of Kazakhstan. 
Keywords: Archaeology, excavations, historical and cultural heritage, research works, object, 
expedition, period 

Аңдатпа. Кіріспе. Қазақстандағы археологиялық қазба жұмыстары еліміздің өткен тарихынан 
ақпарат беретін заттай деректер қорын қалыптастырудың басты көзі. Еліміздің әр өңірінде жыл 
сайын бірнеше ондаған археологиялық экспедициялар жүргізіледі. Алайда аталған 
экспедициялардың мәліметтері бір арнаға тоғыстырып шығару ісі күні бүгінге дейін толыққанды 
атқарылмады. Зерттеудің мақсаты мен міндеттері. Мақала осы олқылықтың орнын толтыру 
мақсатында жариялануда. Мақаланы жазу барысында археологиялық қазба жұмыстарын бір 
басылымда топтап жариялау бойынша отандық және шет елдік (Түркия, Ресей және т.б.) 
тәжірибелері ескерілді. Нәтижелер. Мақалада Қазақстанда 2021 жылы жүргізілген 
археологиялық зерттеу жұмыстарының салыстырмалы талдаулары және нәтижелері көрсетілген. 
Қазақстанның археология ғылымында алғашқы рет 2021 жылғы деректер бойынша зерттелген 
нысандардың картасы жасалды. Бұл карта Қазақстанның қай өңірі қарқынды немесе баяу 
зерттеліп жатқандығын жақсы бейнелейді. Қолдағы бар деректерге сүйене отырып Қазақстан 
аумағында 2021 жылы барлығы 86 археологиялық экспедиция ұйымдастырылғаны анықталды. 
Археологиялық экспедициялар көп жүргізілген өңірлерге орталық Қазақстан мен шығыс 
Қазақстан жатады. 13 және 12 археологиялық экспедициялар сәйкесінше. Еліміз бойынша 222 

нысанда зерттеу атқарылған. Олардың ішінде ең көп зерттелгені ескерткіш түріне жерлеу 
нысандары құрайды. Мерзімдемелік тұрғыда темір дәуірінің ескерткіштерін зерттеу алғашқы 
сапта тұр. Қазақстандағы археологиялық зерттеулердің басым бөлігі облыстық мәдениет

басқармасының тапсырысымен атқарылған. Зерттеу жұмыстарын лицензиясы бар 35 мекеме 
жүргізген. Қорытындылар. Кең ауқымды қамтыған сараптамалық жұмыс алдағы уақытта 
Қазақстандағы археология ғылымының басым бағыттарын анықтауға үлкен септігін тигізеді. 
Түйін сөздер: Археология, қазба жұмыстары, тарихи мәдени мұра, зерттеу жұмыстары, нысан, 
экспедиция, кезең 

Аннотация. Введение. Археологические раскопки в Казахстане являются главным источником 
формирования базы вещественных данных, дающих информацию о прошлом нашей страны.В 
каждом регионе страны ежегодно проводится по несколько археологических экспедиций.Однако 
задача объединения данных упомянутых экспедиций в один источник до сих пор не решена. Цели

исследования. Эта статья публикуется для того чтобы восполнить этот пробел. При написании 
статьи учитывался отечественный и зарубежный (Турция, Россия и др.) опыт публикации 
археологических раскопок в одном издании. Результаты. В статье приведены сравнительные 
анализы и результаты археологических исследований, проведенных в Казахстане в 2021 году. 
Впервые в археологической науке Казахстана составлена карта изученных объектов по данным 
за 2021 год. На этой карте хорошо видно, какой регион Казахстана изучается интенсивно или 

слабо. В результате этих анализов было установлено, что всего на территории Казахстана по 
известным данным было организовано 86 экспедиций. Центральный Казахстан и Восточный 
Казахстан являются регионами, где проводилось наибольшее колличество археологических 
экспедиций. Это 13 и 12 археологических экспедиций. По стране исследования были проведены 
на 222 объектах. Наиболее изученными из них являются погребальные памятники.В 
периодическом плане изучение памятников железного века стоит на первом месте. Большая 
часть археологических исследований в Казахстане выполнена по заказу областного управления 
культуры. Исследования проводились 35 лицензированными учреждениями. Вывод. Обширная 
экспертная работа в дальнейшем будет способствовать выявлению приоритетных направлений
археологической науки в Казахстане. 
Ключевые слова: Археология, раскопки, историко-культурное наследие, исследовательские
работы, объект, экспедиция, период 

Кіріспе 

Қазақстан археологиясының негізін салушы ғалымдардың бірі К. Ақышевтің мәліметтеріне

сүйенсек қазақ жеріндегі ғылыми тұрғыда жүргізілген алғашқы археологиялық қазба жұмыстары 
150 жылдан астам уақыт бұрын атқарылған. Ғалымның пікірінше бұл қазба жұмыстары 1866 
жылғы В.В. Радловтың Ертіс пен Жетісудағы қазбаларымен байланысты (Акишев, 1974: 23). 

Қазақстандағы кең ауқымды археологиялық зерттеулер ХХ ғасырдың ортасында Ғылым 
академиясының ашылуымен байланысты. Ғылыми-зерттеу жұмыстардың қарқынды жүргізіле 
бастауына 1946 жылы аталмыш академияның құрамына кірген Тарих, археология және

этнография институтының ашылуы болды. Институт ішінде Қазақстан әр жерлерінде 
археологиялық зерттеу жұмыстарын атқарған түрлі экспедициялар жұмыс істеді. Аталған 
археологиялық экспедициялар хронологиялық тұрғыда кең ауқымды қамтыды. Оның ішінде 
ежелгі тас дәуірінен бастап кейінгі орта ғасырларға дейінгі уақыттық аралықтағы ескерткіштер 
болды. Ғалымдар ғылымның іргелі мәселелерінен бөлек қолданбалы маңызға ие істерді де қатар 
атқарды. Сондай жұмыстардың бірегейі кеңестік кезеңдегі мемлекеттер ішінде алғашқы болып 
«Қазақстанның археологиялық картасы» атты іргелі еңбекті дайындап, баспадан шығарылуы 
(Археологическая карта Казахстана, 1960: 450). Кейін бұл жұмыстар 1991 жылы ашылған Ә.Х.

Марғұлан атындағы Археология институтының археология саласындағы жұмыстарымен 
жалғасын тапқан (АН РК. Хроники событий, 2007). 

Қазақстанда Тәуелсіздік жариялағаннан кейінгі жылдары археологиялық зерттеу 
жұмыстарының қарқыны төмендегендігін айту қажет. Алайда 2000-жж. басындағы жарияланған 
«Мәдени мұра» мемлекеттік бағдарламасы археологиялық қазба жұмыстарын атқаруда оң 
ықпалын тигізді. 40-тан астам тақырып бойынша зерттеу атқарылған (Kariyev, 2020: 1065; 
Yüksel, 2022: 281). Қазіргі таңдағы археологиялық зерттеу жұмыстарының қарқыны 

Жоғарыда атап өткеніміздей Қазақстанда әр жыл сайын түрлі археологиялық 
экспедициялар жүргізіледі. Алайда бұл саладағы олқылықтың салдарынан атқарылған 
экспедициялардың жалпы саны мен табылған жәдігерлердің орталықтандырылған жүйесі әлі

қалыптаспаған, археологиялық зерттеулердің есебі туралы айтпағанда. Бұл туралы еліміздің 
ғалымдары тарапынан айтылып та, жазылып та жүр (Касеналин, Есенов, 2016; Исмагулов, 2015: 
120–124; Мусаева, 2022: 31–100) 

Қазақстаннан тысқары мемлекеттерде жыл сайынғы қазба жұмыстарының мәліметтерін 
жариялап отыру ісінде бірқатар тәжірибелер бар. Мәселен Түркиядағы қазба жұмыстарының 

мәліметтері онлайн түрде сілтеме бойынша ашық күйде қол жетімді болып келеді (2019–2020 yili 
kazi çalişmalari, 2022). 

Ресей Федерациясының Археология институтының қазба жұмыстары да ашық 
қолжетімділік қағидаттарына негізделген. Бұл жұмыстар жүйелі түрде 2002–2019 жылдар 
аралығын қамтитын әр жылдары жарық көрген деректер жиынтығы, мақалалар жинақтары 
ретінде ашық қолжетімділік деңгейінде ғаламторда тұр (Археологические открытия, 2019: 
190–192). 

Жоғарыда аталғандарды ескере отырып бұл мақалада Қазақстанда бір жылда атқарылған 
қазба жұмыстарының мәліметтері сараланып, ұсынылып отыр. Ұсынылған мақалада елімізде 
жүргілген археологиялық экспедицияларға баса назар аударылып талдау жұмыстары жасалды. 
Мұндай жұмыстары бұрын атқарылмағандықтан, Егемен Қазақстанның тарихында алғашқы рет 
жасалып отыр. 

Mатериалдар және зерттеу әдістері 

Тақырыпты зерттеу барысында аналитикалық, тарихи-динамикалық, статистикалық талдау, 
тарихи-салыстырмалы, жіктеу, картографиялау секілді т.б. ғылыми әдістер қолданылды. 
Сонымен қатар, Қазақстан археологиясы бойынша ғылыми еңбектер мен заңнамаға сәйкес 
тарихи-мәдени мұраны сақтауға және қорғауға қатысты құжаттар пайдаланылды. 

2021 жылы Қазақстанда археологиялық қазба жұмыстары атқарылған нысандарды 
картографиялауда интернет желісінде ашық тұрған QGIS бағдарламасының 3.26.2-Buenos Aires 
нұсқасы қолданылды. 

Талқылау 

Археологиялық қазба жұмыстарының мәліметтерін жариялау ісі. Археологиялық қазба 
жұмыстарының нәтижелерін жүйелеп жариялау ісіең алдымен Кеңестік кезеңнен бастау алғанын 
айтқанымыз жөн. 1965–1986 жылдар аралығында тұрақты түрде «Археологические открытия» 
ғылыми жинағынан жарияланып отырды (Лопатин, 2019: 190–192). Бұл жинақта Кеңес одағына 
мүше елдердегі атқарылған археологиялық қазба жұмыстарының қысқаша нәтижелері 
шығарылды. Қазақстанға қатысты мақалалар 1966 жылдан бастап енгізілген. Ең алғашқы 
мақалалардың бірі болып К.А. Акишевтың ҚазССР ҒА Тарих, археология және этнография 
институтының Орталық Қазақстан археологиялық экспедициясының Қарағанды, Көкшетау мен 
Павлодар облыстарындағы зерттеу жұмыстарына арналған «Қазақстандағы зерттеулер» 
мақаласы ұсынылған(Акишев, 1966: 291). Сондай-ақ, М.Н. Клапчуктың Орталық Қазақстандағы 
Нұра мен Сарысу өзендері аңғарындағы зерттеу жұмыстарына арналған мақаласы да 1966 жылғы 
жинақта бар (Клапчук, 1966: 300–302). 

1-кесте – «Археологические открытия» жинағының шығарылған жылдары мен мақалалар саны
[Table 1 – Years of publication and number of articles in “Archaeological discoveries” collection]

Жылдар Мақала саны Жылдар Мақала саны 

1966 2 1977 11 
1967 4 1978 15 
1968 4 1979 20 
1969 5 1980 22 
1970 4 1981 22 
1971 7 1982 25 
1972 5 1983 19 
1973 13 1984 18 
1974 13 1985 24 
1975 13 1986 17 
1976 17 
Жалпы саны 280 мақала 

«Археологические открытия» ғылыми жинағында 1966–1986 жылдар аралығында 
Қазақстан археологиясы бойынша 280 ғылыми мақала жарияланды. Кейін, яғни 1993 жылдан 
бастап Ресей Ғылым академиясы бұл жинақты қайта шығара бастады. Қазақстандағы кей зерттеу 
жұмыстары 90-жж. ортасы мен 2013 жылдарға дейін осы жинақта жарияланып келді. Осы жылдар 
аралығында Қазақстанға қатысты 16 мақала жарияланған. 

Еліміз егемендік алғаннан кейінгі жылдары бұл жинаққа ұқсас басылым 2004–2009 жж. 
болды. Бұл жинақ «Мәдени мұра» Мемлекеттік бағдарламасы аясында атқарылған 
археологиялық зерттеулердің есебіне арналды. Жинақта 6 жыл ішінде жалпы саны 227 мақала 
шығарылды. Әр жылдары бұл жинақта кемі 32 мақала, ең көп дегенде 44 мақала топтастырылған. 

2-кесте– «Мәдени мұра» бағдарламасы бойынша археологиялық зерттеулер жайлы есептердің шыққан
жылдары мен мақалалар саны 

[Table 2 – Number of articles and years of publication of reports on archaeological research within the program 
“Cultural Heritage”] 

Жылдар Мақала саны 

2004 32 
2005 42 
2006 44 
2007 31 
2008 37 
2009 41 
Жалпы 227 

Бұл жинаққа топтастырылған мақалалардың дені Ә.Х. Марғұлан атындағы Археология 
институтының атқарған зерттеулер негізінде дайындалған. Сондықтан жалпы Қазақстанда 
атқарылған археологиялық зерттеулердің нақты санын көрсетпейді. Өкінішке қарай бұл жинақ 
2009 жылдан кейін белгісіз себептерге байланысты шығарылмайты болды. Сондықтан да одан 
кейінгі жылдардағы археологиялық зерттеулердің нәтижелері арнайы жинақтарда 
топтастырылмағандықтан Қазақстанда жүргізілген археологиялық зерттеу жұмыстары 
барысында қазылған нысандар туралы ақпаратты тек археологтардың қандай да бір конференция 
жинақтарында, ғылыми журнал беттеріндегі жарияланымдарынан және археолог мамандардың 
есеп беру сессияларынан ғана біле аламыз (Джумабекова, 2019: 114–120). 

Қазақстандағы археологиялық қазба жұмыстарына рұқсат беру мәселесі. Қазақстандағы 
кез келген археологиялық қазба жұмыстары арнайы рұқсат негізінде жүргізіледі. Археологиялық 
зерттеулер жүргізуге рұқсат беру тарихында Қазақстанда 2 түрлі жүйе қолданылды. Оның 
алғашқысы Рұқсат қағазы (Открытый лист) 1991 жылдан бастап шамамен 2005 жылға дейін 
болды. Бұл Рұқсат қағазын Ә.Х. Марғұлан атындағы Археология институты тарапынан берілетін. 
Жоғарыда аталған Рұқсат қағазы бойынша оны алған қызметкер жыл соңында археологиялық 
зерттеулер есебін Институтқа өткізуі тиіс еді. Өткізмеген жағдайда тәртіп бойынша алдағы 
далалық маусымға рұқсат алмайтын болған. 

Еліміздегі бизнес құрылымдарының дамуы археология саласына да ықпал етпей қоймады. 
Соның ішінде зерттеу жұмыстарына рұқсат беру мәселесі де бар. Осыған байланысты 2005 
жылдан бастап жоғарыда аталған «дәстүрлі» Рұқсат қағазын беру жүйесі тоқтатылды. Оның 
орнына бәсекелестік ортаны дамыту қағидаларына негізделген археологиялық ізденістерді 
лицензиялау тәртібі пайда болды. 

2005 жылдан бастап археологиялық зерттеулер Мәдениет және спорт министірлігі (әрі    
қарай – МжСМ) тарапынан берілетін лицензия негізінде жүргізіліп келеді. Тарих пен мәдениет 
ескерткіштерінде археологиялық жұмыстарды жүргізу лицензиясынан бөлек МжСМ тарапынан 
Тарих пен мәдениет ескерткіштерінде ғылыми-реставрациялық жұмыстарды жүргізуге де 
лицензия беріледі. Лицензия берудің талаптар бірнеше мәрте өзгерді. Сондай-ақ, Лицензияның 

жарамдылық уақыты да бірнеше рет өзгерді. 2015 жылға дейін аталған Лицензиялардың қолдану 
мерзімі 1 немесе 3 жыл аралығына болды. Ал 2015 жылдан бастап лицензия мерзімсіз уақытқа 
беріліп келеді. 

«Қазақстан Республикасындағы электрондық лицензиялау» порталындағы деректер 
бойынша қазіргі таңда 2021 жылды қоса есептегенде Қазақстанда тарих және мәдениет 
ескерткіштеріндегі ғылыми-реставрациялық және археологиялық жұмыстарды жүзеге асыру 
үшін алынған 219 лицензия бар. Оның ішінде археологиялық жұмыстарды жүзеге асыру үшін – 
85, ғылыми-реставрациялық жұмыстарды жүзеге асыру үшін – 117, екеуін бірдей алған – 17 
(ескертпе: аталған мәліметтер 2021 жылғы деректер бойынша келтірілуде). 

Жалпы тарих пен мәдениет ескерткіштерінде археологиялық жұмыстарды жүргізуді 
лицензиялау ісінің оң немесе теріс жақтарын талдау мәселесін шегеріп тастап тек қана 
статистикалық деректерге жүгінетін болсақ келесідей нәтиже шығара аламыз. Мәселен, 2021 
жылы Қазақстанда атқарылған археологиялық зерттеулер барысында қолданыстағы 102 
лицензияның тек 34 мекемеге тиесілі лицензиясы қолданылған. Ал, қалған 68 лицензия бойынша 
қандай ізденістер атқарылып жатқаны белгісіз. Осы орайда ғалымдар тарапынан жұмыс 
атқарылмаған лицензияларды қайтару мәселесі де көтеріліп келеді. Өкінішке орай, ондай тетік 
заңнама аясында қарастырылмаған. Яғни, қазіргі таңда Лицензия алудың шарттары қолданыстағы 
заңнама аясында қарастырылған, ал лицензияны күшін жою, не қайтарып алу шарттары жоқ. 

2019 жылғы 26 желтоқсанда Тарихи-мәдени мұра объектілерін қорғау және пайдалану 
туралы Қазақстан Республикасының Заңы жаңа редакцияда қабылданды. Аталған Заңның 38-
бабында осы Заңның қолданысқа енгізілгенге дейін берілген, тарих және мәдениет 
ескерткіштерінде археологиялық және (немесе) ғылыми-реставрациялау жұмыстарын жүзеге 
асыру жөніндегі қызметке лицензиялар осы Заң қолданысқа енгізілгеннен кейін үш жыл ішінде 
Қазақстан Республикасының заңнамасында белгіленген тәртіппен қайта ресімдеуге жатады. Яғни 
2020 жылғы 26 маусымына дейін алынған барлық Лицензия күшін жояды. Ондай 
Лицензиялардың жалпы саны 200 (археологиялық жұмыстарды жүзеге асыру – 71, ғылыми-
реставрациялық жұмыстарды жүзеге асыру – 113, екеуін бірдей алған – 16). Бұл Лицензиялар әрі 
қарай жарамды болмайды. Яғни жаңадан бекітілген біліктілік талаптарына сәйкес қайта рәсімдеу 
керек. Ал 2020 жылғы 26 маусымнан кейін алынған Лицензия саны 2021 жылды қоса есептеген 
19 дана (археологиялық жұмыстарды жүзеге асыру – 14, ғылыми-реставрациялық жұмыстарды 
жүзеге асыру – 4, екеуін бірдей алған – 1). Бұл Лицензиялар әрі қарай жарамды бола береді (ҚРЗ, 
2019: 38 бап). 

* « / » белгісімен 2020 жылдың бірінші жарты жылдығында және екінші жарты жылдығында алған лицензия
сандары ажыратылған. 

3-кесте – 2015–2021 жылдар аралығында берілген лицензиялардың сандық көрсеткіші
(https://elicense.kz/?lang=ru) 

[Table 3 – Number of licenses, issued in 2015–2021 (https://elicense.kz/?lang=ru)] 
Лицензия атауы/жылдар 2015 2016 2017 2018 2019 2020* 2021 Барлығы 

Тарих және мәдениет 
ескерткіштеріндегі 
археологиялық 
жұмыстарды жүзеге асыру 

24 14 8 9 9 7/4 10 85 

Тарих және мәдениет 
ескерткіштеріндегі 
ғылыми-реставрациялық 
жұмыстарды жүзеге асыру 

44 31 10 6 15 7/0 4 117 

Тарих және мәдениет 
ескерткіштеріндегі 
ғылыми-реставрациялық 
жұмыстарды және 

11 2 1 1 0 1/0 1 17 

https://elicense.kz/?lang=ru
https://elicense.kz/?lang=ru

археологиялық 
жұмыстарды жүзеге асыру 

Барлығы 79 47 19 16 24 19 15 219 

Қазақстанның тарихи-мәдени мұра саласындағы құқық бұзушылық жағдайы. Жоғарыда 
атап өткеніміздей археологиялық қазба жұмыстары арнайы Лицензия негізінде жүзеге 
асырылады. Мұндай рұқсат қағазы болмаған жағдайда археолог немесе кез-келген басқа қазба 
жүргізуші адам Қазақстан Республикасының Қылмыстық кодексіндегі «Археологиялық 
жұмыстарды заңсыз жүргізу» бабы бойынша жазаланады. 

ҚР Бас прокуратурасының Құқықтық статистика және арнайы есепке алу жөніндегі 
комитетінің Қазақстан Республикасы аумағында орын алған қылмыстық және әкімшілік құқық 
бұзушылықтар туралы статистикалық мәліметтеріне жүгінетін болсақ 2019–2021 жылдар 
аралығында ҚР ӘҚБтК-дегі 2 бап бойынша, яғни: 447-бап. Тарих және мәдениет ескерткіштерін 
қорғау мен пайдалану қағидаларын бұзу; 448-бап. Кәмелетке толмағандардың вандализмі – 45 
құқық бұзушылық орын алған. 

Ал, сол жылдардағы ҚР ҚК-дегі 5 бап бойынша Сотқа дейінгі тергеп тексеру тізіміне 
тіркелген құқық бұзушылықтар бойынша, яғни: 193-бап. Ерекше құндылығы бар заттарды 
жымқыру; 196-бап. Көрiнеу қылмыстық жолмен табылған мүлiктi иемдену немесе өткізу; 203-
бап. Ерекше құндылығы бар заттарды қасақана жою, әкету немесе бүлдіру; 294-бап. Тағылық; 
295-бап. Археологиялық жұмыстарды заңсыз жүргізу – 32 құқық бұзушылық орын алған.

4-кесте – 2019-2021 жылдары тарихи-мәдени мұра нысандарына қатысты Сотқа дейінгі тергеп тексеру
тізіміне тіркелген құқық бұзушылықтардың саны (Қазақстан Республикасы Бас прокуратурасының мәліметтері) 

[Table 4 – Number of offences on the objects of historical and cultural heritage, registered in the list of pre-trial 
investigations in 2019-2021 (Information from the General Prosecutor's Office of the Republic of Kazakhstan)] 

Астана қ. 0 0 0 0 0 0 0 0 2 0 1 0 0 0 0 
Ақмола обл. 0 0 0 1 0 0 0 0 0 1 0 2 0 0 0 
Ақтөбе обл. 0 0 0 0 0 0 0 0 0 0 0 0 0 0 0 
Алматы қ. 0 0 0 0 0 0 0 0 0 0 0 0 0 0 0 
Алматы обл. 0 0 0 0 0 0 0 0 0 0 0 4 0 0 0 
Атырау обл. 0 0 0 0 0 0 0 0 0 1 0 0 0 0 0 
Ш.-Қазақстан обл. 0 0 0 0 0 0 0 0 0 0 2 2 1 0 0 
Жамбыл обл. 0 0 0 0 0 0 0 0 0 0 0 1 0 0 0 
Б.-Қазақстан обл. 0 0 0 0 0 0 0 0 0 0 0 2 0 0 0 

5-кесте – 2019–2021 жылдары тарихи-мәдени мұра нысандарына қатысты әкімшілік құқық
бұзушылықтардың саны (ҚРЗ, 2019: 38 бап) 

[Table 5 – Number of administrative offenses on the objects of historical and cultural heritage in 2019–2021 (ҚРЗ, 
2019: 38 бап)] 

Қала, облыс/баптар/жылдар 

447-бап. Тарих және мәдениет

ескерткiштерiн қорғау мен

пайдалану қағидаларын бұзу

448-бап. Кәмелетке толмағандардың

вандализмі

2019 2020 2021 2019 2020 2021 

Нұр-Сұлтан қ. 1 0 0 0 0 0 
Ақмола обл. 0 0 1 0 4 2 
Ақтөбе обл. 0 0 0 0 0 0 
Алматы қ. 0 1 1 0 0 0 
Алматы обл. 0 0 2 2 0 1 
Атырау обл. 0 1 0 0 6 2 
Ш.-Қазақстан обл. 0 2 0 2 0 0 
Жамбыл обл. 0 0 0 0 0 0 
Б.-Қазақстан обл. 0 0 0 1 0 0 
Қарағанды обл. 0 1 1 0 2 0 
Қызылорда обл. 0 0 0 0 0 0 
Қостанай обл. 1 0 0 0 0 1 
Маңғыстау обл. 0 0 0 0 1 2 
Павлодар обл. 0 1 1 2 0 0 
С.-Қазақстан обл. 0 0 1 0 0 0 
Түркістан обл. 1 0 2 0 0 0 
Шымкент қ. 0 0 0 1 0 0 
Жалпы саны 3 6 9 8 13 8 

Нәтижелер 

2019 жылы қабылданған Тарихи-мәдени мұра объектілерін қорғау және пайдалану туралы 
Заңның жаңашылдығы археологиялық жұмыстарды жоспарлауға арналған бап қосылды. Яғни, 
«33-бап. Археологиялық жұмыстарды жоспарлау». Осыған сәйкес уәкілетті орган археологиялық 

Қарағанды обл. 0 1 0 0 0 0 0 0 0 1 0 0 0 0 0 
Қызылорда обл. 0 0 0 0 0 0 0 0 0 3 0 1 0 0 0 
Қостанай обл. 0 0 0 0 0 0 0 0 1 0 1 0 0 0 0 
Маңғыстау обл. 0 0 0 0 0 0 0 0 0 1 0 0 0 0 0 
Павлодар обл. 0 0 0 0 0 0 0 0 0 0 0 0 0 0 0 
С.-Қазақстан обл. 0 0 0 0 0 0 0 0 0 0 1 0 0 0 0 
Шымкент қ. 0 0 0 0 0 0 0 0 0 0 0 0 0 0 0 
Түркістан обл. 0 0 0 0 0 0 0 0 0 0 0 0 0 0 0 
Жалпы саны 0 1 0 1 0 0 0 0 3 7 5 13 1 0 0 

жұмыстардың жоспарын бекітеді. 2021 жылға арналған археологиялық жұмыстардың жоспары 3 
рет бекітілген. Алғашқысы Мәдениет және спорт министрі А. Раимкулова 2020 жылғы 26 
қарашада бекіткен (ҚРМСМ, 2020: 326 бап). Бұл жоспарда 41 өтінім болған. Келесі жоспар 2021 
жылғы 04 мамырда бекітілген (ҚРМСМ, 2021: 326 бұйрық). Бұл жоспарда 59 өтінім болған. 
Соңғы жоспарды Мәдениет және спорт министрлігінің Мәдениет комитетінің Төрағасы А. 
Абдуалиев 2021 жылғы 12 қазанда бекіткен (ҚРМСМ, 2021: 11 бұйрық). Бұл жоспарда 90 өтінім 
бар. Аталған 90 өтінімнің 67-сі орындалған. Алайда, 2021 жылы Мәдениет және спорт 
министрлігінің бекіткен жоспарынан тыс бірқатар экспедициялар болған. Олардың жалпы саны 
33 экспедиция. Бұлар тарихи-мәдени мұра нысандарын анықтау мен тіркеуге, жер телімдерін 
игеру кезіндегі зерттеу жұмыстарына байланысты болған. Сондай-ақ, толыққанды қазба 
жұмыстары да бар. 

Мақалада Қазақстанда 2021 жылы жүргізілген археологиялық зерттеу жұмыстарының 
нәтижесі болған археологиялық қазба және барлау жұмыстарының нәтижелері қарастырылған. 
Пайдаланылған мәліметтердің барлығы экспедициялардың жетекшілері немесе ғылыми 
қызметкерлері болып келетін еліміздің археолог ғалымдарынан алынған ғылыми деректер. 

1-сурет. 2021 жылы Қазақстанда атқарылған археологиялық зерттеулер картасы
(авторлық карта) 

[Fig. 1. Map of archaeological research, carried out in Kazakhstan in 2021 (author's maps)] 

2021 жылы қолда бар деректер бойынша 86 экспедиция ұйымдастырылған. Облыстық 
деңгейдегі динамикаға шаққанда әркелкі жүргізілген. Мәселен, Астана қаласы мен Маңғыстау 
облысында 2021 жылы 1 археологиялық қазба жұмыстары жүргізілсе, Қарағанды облысында 
жеке-жеке алғанда 13 экспедициядан жүргізілген. Жинақталған деректерге сәйкес Шымкент 
қаласында археологиялық қазба жұмыстары болмаған (Диаграмма1). 

Диаграмма 1 – Қазақстандағы 2021 жылы атқарылған археологиялық зерттеулердің облыс бойынша 
көрсеткіштері (авторлық диаграмма) 

[Diagram 1 – Indicators of archaeological research in regions, conducted in Kazakhstan in 2021 (author's diagram)] 

2021 жылы жалпы саны 222 тарихи-мәдени мұра нысаны зерттелген. Археологиялық 
зерттеулерәр түрлі ескерткіштердің түрлерінде жүргізілген: қалашық, қоныс, тұрақ, қыстақ, оба, 
мешіт және т.б. сынды ескерткіштерде. Ең көп зерттелген обалар екені статистикалық талдаулар 
арқылы белгілі болды (диаграмма 2). 

Диаграмма 2 –2021 жылы атқарылған археологиялық зерттеу жұмыстарының ескерткіштер түрі бойынша 
арақатынасы (авторлық диаграмма) 

[Diagram 2 – The ratio of archaeological surveys by the type of site, carried out in 2021 
(author's diagram)] 

2021 жылы Қазақстанда жүргізілген археологиялық зерттеу жұмыстары көне тас дәуірінен 
бастап кейінгі орта ғасырларға дейін, тіпті бертінгі ХХ ғасырдың нысандарын да қамтиды. 
Мерзімдемелік көрсеткіштер бойынша ерте темір дәуірінің ескерткіштерін ғалымдар басқа 
кезеңдерге қарағанда әлдеқайда көп зерттегені мәлім болды (диаграмма-3). 

Диаграмма 3 – 2021 жылы зерттелген тарихи-мәдени мұра нысандарының мерзімдемелік көрсеткіштері 
(авторлық диаграмма) 

[Diagram 3 – Periodic indicators of historical and cultural heritage sites, studied in 2021 
(author's diagram)] 

Жоғарыда аталған археологиялық зерттеу жұмыстары әр түрлі қаржыландыру көздерінен 
жүзеге асырылған. Мысалы, Білім және ғылым министрлігінің, не болмаса Мәдениет және спорт 
министрлігінің қаржыландыруы, сондай-ақ, археологиялық зерттеу жұмыстары бойынша 
қабылданған облыстық бағдарламалар аясында жүргізілген. Одан басқа, демеушілік, 
халықаралық ұйымдардың қаржыландыруы бойынша атқарылған зерттеу жұмыстары, оқу іс-
тәжірибесі аясында ұйымдастырылған қазба жұмыстары да бар. Бұлардан бөлек археологтың 
жеке есебінен атқарылған зерттеу жұмыстарын айта кеткеніміз жөн (Диаграмма 4). 

Диаграмма 4 – Қазақстандағы 2021 жылғы археологиялық зерттеу жұмыстарының қаржыландыру көздері 
(авторлық диаграмма) 

[Diagram 4 – Funding sources for archaeological research in Kazakhstan in 2021 
(author's diagram)] 

Бұл жұмыстарды лицензиясы бар 35 мекеме атқарған. Оның ішінде: 1 – облыстық тарихи-
мәдени мұраны зерттеу орталығы; 8 – облыстық тарихи-өлкетану музейлері; 3 – қорық-музей; 11 
– жоғары оқу орындары; 1 – ғылыми-зерттеу институты, 10 – жауапкершілігі шектеулі
серіктестіктер; 1 – жеке кәсіпкер.

Диаграмма 5 –2021 жылы археологиялық зерттеу жұмыстарын атқарған мекемелер бойынша пайыздық 
көрсеткіштер (авторлық диаграмма) 

[Diagram 5 –Percentages of institutions that carried out archaeological research in 2021 
(author's diagram)] 

Қорытынды 

Бұл зертеу жұмысы арқылы келесі қорытындыларға келуге болады: 2021 жылы 
Қазақстанның заңнамасына сәйкес әр жылдары алынған 219 лицензиясы бар мекеменің ішінен 
тек 35 мекеме археологиялық қазба жұмыстарын жүргізген. Бұл мекемелердің арасында зерттеу 
жұмыстарын ең қарқынды жүргізген жоғары оқу орындары, жауапкершілігі шектеулі мекемелер 
және облыстық өлкетану музейлері. Сонымен қатар, статистикалық талдау жұмыстары арқасында 
авторларға белгілі деректерге сүйене отырып барлығы 86 экспедиция ұйымдастырылғаны 
анықталды. Археологиялық экспедициялар еліміздің әр облысында статистикалық және 
картографиялау әдістерін қолдана отырып, сандық және пайыздық көрсеткіштертері әр түрлі 
екені анықталып отыр. Мысалы, ең көп экспедициялар Шығыс Қазақстан (12 экспедиция) және 
Қарағанды (13 экспедиция) облыстарында жүргізілген. Астана қаласында және Маңғыстау 
облысында 1 археологиялық қазбадан болса, Шымкент қаласында қазба жұмыстары мүлде 
жүргізілмеген. Қалған өңірлерде жалпы саны 2–9 дейін археологиялық экспедициялар саналды. 
Бұл экспедициялардың арқасында әр түрлі түрге және тарихи кезеңге жататын барлығы 222 
тарихи мәдени мұра нысаны зерттелген. Олардың ішінде басқа кезеңдерге қарағанда ерте темір 
дәуіріне тиесілі ескерткіштерде (118 нысан) қазба жұмыстары әлдеқайда көп жүргізілгені 
анықталды. Ал ескерткіштердің түрлері бойынша талдаулар жүргізілгеннен соң, ең көп 
зерттелген обалар (118!!!) екені белгілі болды. Жоғарыда аталған зерттеу жұмыстарын жүзеге 
асыру үшін ең көп қазба жұмыстары жергілікті атқарушы органдар есебінен болған, бір археолог-
маман қазба жұмыстарын өзінің жеке қаражат қорынан атқарғанын мәлімдеді. 

Жоғарыда көрсетілген мәліметтер еліміздегі археологиялық ғылыми-зерттеу жұмыстарын 
жүргізу барысында бірқатар мәселелер бар екенін көрсетеді. Мысалы, бұл зерттеу жұмыстарын 
жүргізуге арнап берілген рұқсат қағаздардың саны көп болғанымен 2021 жылы оның 16 % жуығы 
ғана қолданылған. Сонымен қатар, отанымыздың уәкілетті органдарының қазба жұмыстары 
туралы деректерді және олардан табылған олжаларды қайда және қашан тапсыру туралы арнайы 
заң шығарып қадағалауы де күн тәртібінде өзекті мәселелердің бірі. 

Әрине, мұндай сипаттағы жұмыс, яғни 1 жыл ішінде Қазақстанда зерттелетін 
археологиялық нысандардың санын анықтау өте қиын істердің қатарына жатады. Жоғарыда атап 
өткендей алдағы уақытта бұл зерттеу жұмыстарының электронды базасын жасақтау бұл саладағы 
олқылықтың кейбір тұстарын жоюға өз себептігін тигізері анық. Қазіргі таңда бұл бағыт бойынша 
атқарылып жатқан істер археологтардың жеке бастамасы ретінде қолға алынып, жасалып отыр. 
Келесі кезектегі мұндай жұмыстар уәкілетті мекеме тарапынан қолдауды қажет етеді. 

Орташа есеппен алғанда 1 жылда 100 нысанда зерттеу жұмыстары атқарылады деп 
есептесек Тәуелсіздік алған уақыттан бері қарай 30 жылдың ішінде еліміз бойынша 3 000 мыңға 
жуық нысанда археологиялық зерттеулер атқарылған. Әрине, бұл болжамды сан болғанымен 
ақиқаттың ауылы бұл сандардан алыс емес екенін аңғаруға болады. Сондықтан, Қазақстандағы 
тарихи-мәдени мұра нысандарында атқарылатын зерттеу жұмыстарын жүйелі түрде түгендеу 
қажет етеді. 

